
ချက်ချင်းထုတ်ပြန်ရန်

ဧပြီ ၅၊ ၂၀၁၉။ 

 

မကွေးတိုင်းဒေသကြီးတွင် ပိစ်ကောစေတနာ့ဝန်ထမ်းများ တာဝန်စတင်ထမ်းဆောင် 

ရန်ကုန။်  ။ မြန်မာနိင်ုငံဆိုင်ရာ အမေရိကန်သံအမတ်ကြီး စကော့မာစီရယ်ရှေ့မှောက်တွင် ပိစ်ကော 

စေတနာ့ဝန်ထမ်းအသစ် ၃၂ဦးတို့ ယနေ့ကျမ်းသစ္စာကျိန်ဆိုလိုက်ခြင်းဖြင့် မြန်မာနိုင်ငံတွင် တာဝန် 

ထမ်းဆောင်နေသည့် ပိစ်ကောစေတနာ့ဝန်ထမ်းဦးရေအား နှစ်ဆနီးပါးတိုးမြှင့်လိုက်ပါသည်။ ဆန်းမစ်ပါ့ခ်ဗျူး 

ဟိုတယ်၌  ကျင်းပသည့်အခမ်းအနားတွင် ကျမ်းသစ္စာကျိန်ဆိုခြဲ့ကသော ဤစေတနာ့ဝန်ထမ်းများသည် 

ပခဲူးတိုင်းဒေသကြီးနှင့် မွန်ပြည်နယ်ရှိ အခြေခံပညာ အထက်တန်းနှင့် အလယ်တန်းကျောင်းများတွင် 

အင်္ဂလိပ်စာသင်ကြားပို့ချမည့်တာဝန်ကို နှစ်နှစ်ြကာထမ်းဆောင်မည်ဖြစ်ပါသည်။ ယခုနှစ်တွင် ပထမဆုံး 

အကြိမ်အဖြစ် မကွေးတိုင်းဒေသကြီးတွင်ပါ စတင်တာဝန်ထမ်းဆောင်ခြင်းဖြစ်ပါသည်။ ဤစေတနာ့ဝန်ထမ်း 

သစ်များသည် မြန်မာနိုင်ငံတွင် လက်ရှိတာဝန်ထမ်းဆောင်နေသော စေတနာ့ဝန်ထမ်း ၄၂ဦးနဲ့အတူ တာဝန် 

ထမ်းဆောင်သွားမည်ဖြစ်ပါသည်။ အခမ်းအနားတွင် ပညာရေးဝန်ကြီးဌာန၊ ပြည်ထောင်စုဝန်ကြီး 

ဒေါက်တာမျိုးသိမ်းကြီးက အဖွင့်အမှာစကားပြောကြားကာ စေတနာ့ဝန်ထမ်းများကို ကြိုဆိုခဲ့ပါသည်။ 

ယနေ့ကျင်းပသောအခမ်းအနားကို ရန်ကုန်တိုင်းဒေသကြီးဝန်ကြီးချုပ် ဦးဖြိုးမင်းသိန်း၊ မကွေးတိုင်းဒေသကြီး 

ဝန်ကြီးချုပ် ဒေါက်တာအောင်မိုးညိုနှင့် အခြားမြန်မာအစိုးရမိတ်ဖက် အဖွဲ့အစည်းများမှ ပုဂ္ဂိုလ်များနှင့်အတူ 

သက်ဆိုင်ရာတိုင်းဒေသကြီးနှင့် ပြည်နယ်အစိုးရတာဝန်ရှိသူများ၊ ပူးပေါင်းဆောင်ရွက်ကြမည့် 

ကျောင်းများနှင့် ဒေသခံမြန်မာမိသားစုများပါတက်ရောက်ကြပါသည်။  

“မြန်မာပြည်သူတွေရဲ့ ရည်မှန်းချက်ဖြစ်တဲ့ ပိုမိုလွတ်လပ်ခြင်း၊ ငြိမ်းချမ်းခြင်းနဲ့ စည်ပင်ဝပြောခြင်းတွေ 

ရရှိအောင် အမေရိကန်ပြည်သူတွေက ပံ့ပိုးကူညီချင်တဲ့ဆန္ဒရှိပါတယ်။ ကျွန်တော်တို့နှစ်နိုင်ငံလုံးထားရှိတဲ့ 

ဒီတူညီတဲ့ရည်မှန်းချက်တွေ အထမြောက်အောင်မြင်အောင် ပိစ်ကောလိုစီမံကိန်းတွေက ကူညီဆောင်ကြဉ်း 

ပေးပါတယ်။” ဟု သံအမတ်ကြီး စကော့မာစီရယ်က ပြောကြားခဲ့ပါသည်။  

ဤစေတနာ့ဝန်ထမ်းသစ်များသည် မြန်မာနိင်ုငံတွင် နှစ်နှစ်ကြာတာဝန်ထမ်းဆောင်မည့်  တတိယမြောက် 

ပိစ်ကောစေတနာ့ဝန်ထမ်းအဖွဲ့ဖြစ်ပါသည်။ ဤစေတနာ့ဝန်ထမ်းသစ်များသည် အမေရိကန်ပြည်ထောင်စု၏ 

အနယ်နယ်အရပ်ရပ်မှ လာရောက်ကြကာ နိုင်ငံ၏ မတူကြွဲပားသည့် ပုံရိပ်များအား ကောင်းစွာကိုယ်စားပြု 

ထင်ဟပ်ပါသည်။ ဤစေတနာ့ဝန်ထမ်းသစ်များသည် ရက်သတ္တပတ် ဆယ်ပတ်ကြာမြင့်သည့် လုပ်ငန်းခွင် 



 

 

 

အကြိုသင်တန်းတွင် မြန်မာဘာသာစကား၊ မြန်မာ့ယဉ်ကျေးမှု၊ သင်ကြားရေးစွမ်းရည်၊ ကျန်းမာရေးနှင့် 

ဘေးကင်းလုံခြုံရေးဆိုင်ရာသင်တန်းများ တက်ရောက်ပြီးသူများဖြစ်ပါသည်။ သင်တန်းကာလတွင်းတွင် 

သင်ယူလေ့လာမှုများ အထောက်အကူဖြစ်စေရန်ပခဲူးတိုင်းဒေသကြီး၏ ရပ်ရွာလူထုအတွင်း နေထိုင်ခဲ့ကြပြီး 

မြန်မာမိသားစုများထံမှ သင်ယူလေ့လာခြင်း၊ မြန်မာကျောင်းသားများနှင့် ကျောင်းသင်ခန်းစာလက်တွေ့ 

လေ့ကျင့်သင်ကြားပို့ချခြင်းတို့ ပြုလုပ်ခဲ့ပါသည်။ 

ပိစ်ကော၏ မြန်မာနိင်ုငံတာဝန်ခံဖြစ်သူ ပမ်မလာမာတင်က စေတနာဝ့န်ထမ်းသစ်များအား 

“တာဝန်ထမ်းဆောင်ရာမှာ သင်တို့နဲ့အတူ လက်တွလဲုပ်ကိုင်ကြမယ့် သင်တို့ရဲ့ လုပ်ဖော်ကိုင်ဖက် 

မြန်မာဆရာ၊ ဆရာမတွေ၊ ဒေသခံပြည်သူတွေ၊ မိတ်ဆွေသင်္ဂဟတွေနဲ့ အားပေးပံ့ပိုးသူတွေကနေတဆင့် 

နှစ်နိုင်ငံပြည်သူနှစ်ရပ်ရဲ့ စိတ်နှလုံးတွေ ဆက်နွှယ်ချိတ်ဆက်နေမှာဖြစ်ပါတယ်။” ဟု ပြောကြားခဲ့ပါသည်။  

ပိစ်ကောအား သမ္မတ ဂျွန်အက်ဖ်ကနေဒီ စတင်တည်ထောင်ခဲ့သည့် ၁၉၆၁ ခုနှစ်၊ မတ် ၁ ရက်နေ့မှစ၍ 

အမေရိကန်နိုင်ငံသား ၂၃၀,၀၀၀ ကျော်သည် နိုင်ငံပေါင်း ၁၄၁ နိုင်ငံတွင် စေတနာ့ဝန်ထမ်းတာဝန် 

ထမ်းဆောင်ခဲ့ပြီးဖြစ်ပါသည်။ မြန်မာအစိုးရ၏ဖိတ်ကြားချက်ဖြင့် ပိစ်ကောသည် အရည်အချင်းပြည့်မီသည့် 

အမျိုးသား၊ အမျိုးသမီးများအား မြန်မာ့ပညာရေးရည်မှန်းချက်များပြည့်မီစေရေးတွင် ပူးပေါင်းပါဝင်ပံ့ပိုး 

စေရင်း အမေရိကန်နှင့် မြန်မာနှစ်နိုင်ငံ ပြည်သူများအကြားရှိ နားလည်မှုကောင်းများအား မြှင့်တင်ပေးနိုင် 

စေရန်ဖြစ်ပါသည်။ မြန်မာနိုင်ငံတွင် ပိစ်ကော၏အစီအစဉ်အား ၂၀၁၆ ခုနှစ်တွင် စတင်အကောင်အထည် 

ဖော်ခဲ့ပါသည်။ အသစ်ထပ်မံရောက်ရှိလာသည့် ဤစေတနာ့ဝန်ထမ်းများအပါအဝင်ဆိုလျှင် မြန်မာပြည်သူ 

တို့အတွက် တာဝန်ထမ်းဆောင်သည့် စေတနာ့ဝန်ထမ်းဦးရေအား သိသာထင်ရှားစွာတိုးမြှင့်လိုက်ခြင်း 

ဖြစ်ပြီး လာမည့်ပညာသင်နှစ်အစတွင် ဒေသခံတွဖဲက်သင်ဆရာ၊ ဆရာမများနှင့်  အတူယှဉ်တွဲနေထိုင် 

တာဝန်ထမ်းဆောင်သည့် စေတနာ့ဝန်ထမ်းဦးရေ စုစုပေါင်း ၆၀ဦး ရှိလာမည်ဖြစ်ပါသည်။ 

